
Muyassar BOBOYEVA 
Buxoro davlat universiteti 

matematik analiz kafedrasi  

katta oʻqituvchisi 

 

“MATRITSALAR HAQIDA TUSHUNCHA VA ULAR USTIDA AMALLAR” MAVZUSINI 

AYRIM INTERFAOL METODLARDAN FOYDALANIB OʻQITISH 
 

Maqolada “Matritsalar haqida tushuncha va ular ustida amallar” mavzusini oʻqitishda “Klaster”, 

“Muammoli ta’lim” va “Jadval” grafik organayzer interfaol metodining qoʻllanilishi haqida fikr yuritiladi. 

Talabalar mazkur metodlarni oʻzlashtirishda oʻrganilayotgan u yoki bu tushunchalar haqida tasavvurga ega 

boʻladi, ularni tushunadi va ularning tarkibiy qismlari hamda oʻzaro bog‘lanishlarini yaqqol tasvirlay oladi. 

Mavzuga oid tushuncha va faktlarning oʻzaro bog‘liqligini aniqlovchi sxema hamda metodlarni darsda 

qoʻllash namunasi keltirilgan. 

Kalit soʻzlar: matritsa, “Klaster” metodi, sxema, oʻzak soʻz, g‘oya, muammo, “Jadval” grafik 

organayzer metodi, jadval. 

В статье обсуждается применение метода “Кластера”, “Проблемного обучения” и 

интерактивного метода графического органайзера “Таблицы” при обучении темы “Понятие 

матрицы и операции над ними”. Осваивая эти методы, студенты будут иметь представление об 

изучаемых принципах, понимать и уметь четко описывать их компоненты и взаимосвязи. Приведена 

схема, определяющий взаимосвязи понятий и фактов по теме, а также образец применения этих 

методов в уроке. 

Ключевые слова: матрица, “Кластерный метод”, схема, ключевое слово, идея, задача, метод 

графического органайзера “Таблица”, таблица. 

This article discusses the application of the “Cluster”, “Problem-based learning”, and the interactive 

method of “Table” graphic organizer in teaching the topic “The concept of matrices and operations on them”. 

In mastering these methods, students will have an idea of the concepts being studied, understand them and be 

able to clearly describe their components and interrelationships. The result is a diagram showing the 

interrelationship of concepts and facts on the topic, a table describing the content of the topic and an example 

of the application of these methods in the lesson, which helps to better understand it. 

Keywords: matrix, “Cluster” method, scheme, key word, idea, problem, “Table” graphic organizer 

method, table. 

 

Kirish. Bugungi kun matematika fani oʻqituvchisi an’anaviy oʻqitish usullarini yanada takomillashtirib, 

matematika fanini oʻrgatishda yangi pedagogik innovatsion texnologiyalarni oʻquv jarayoniga izchil qoʻllashi 

va jadal rivojlanib, shakllanib borayotgan oʻqitish usullaridan muntazam xabardor boʻlib turishi muhimdir. 

Pedagogik texnologiyalardan majburan foydalanish mumkin emas. Aksincha, tajribali pedagoglar 

tomonidan asoslangan yoki ular tomonidan qoʻllanilayotgan ilg‘or texnologiyalardan maqsadga muofiq 

foydalanish bilan birga, ularni ijodiy rivojlantirish maqsadga muofiqdir. Bugungi kunda bir qator rivojlangan 

mamlakatlarda oʻquvchilarning oʻquv va ijodiy faolliklarini oshiruvchi hamda ta’lim-tarbiya jarayonining 

samaradorligini kafolatlovchi pedagogik texnologiyalarni qoʻllash borasida katta tajriba toʻplangan boʻlib, 

ushbu tajriba asoslarini tashkil etuvchi metodlar interfaol metodlar nomi bilan yuritilmoqda. 

Oliy ta’limmuassalarida mashg‘ulotlarni samarali tashkil etish uchun turli interfaol ta’lim metodlaridan 

foydalanish mumkin. Buning uchun oʻqituvchida texnologik madaniyat, yangi ta’lim texnologiyalarini, ta’lim 

berishning metod, shakl va vositalaridan samarali foydalanish boʻyicha bilim, koʻnikma va malakalarga ega 

boʻlishi lozim. Guruhlarda ishlash yoki individual ravishda topshiriqlarni bajarish va natijalarni taqdim etish 

samarali oʻqitish shakllari hisoblanadi. Ushbu bosqichda interfaol metodlardan foydalanish yuqori samara 

beradi. Quyida ta’lim amaliyotida foydalanilayotgan interfaol metodlardan bir nechtasining mohiyati va 

ulardan foydalanish borasida soʻz yuritamiz [4]. 

Asosiy qism. Ushbu maqolada matritsalar haqida tushuncha va ular ustida amallar mavzusini oʻqitishda 

“Klaster”, “Muammoli ta’lim” va “Jadval” grafik organayzer interfaol metodlaridan foydalanamiz. Bilamizki, 

klaster (inglizcha Cluster– g‘uncha, toʻplam, bog‘lam) deb muayyan xossalarga ega bir nechta bir jinsli 

elementlarni umumiy xususiyatlariga koʻra bitta mustaqil obyektga birlashtirishga aytiladi. Klaster metodi 

oʻquv materialini koʻrgazmali, sxematik tarzda tasvirlashdan iborat boʻlib, u oʻrganilayotgan u yoki bu 

tushunchalar haqida tasavvurga ega boʻlishga, ularni tushunishga va ularning tarkibiy qismlari hamda oʻzaro 

bog‘lanishlarini yaqqol tasvirlashga yordam beradi. Bu bilan mazkur metod xotirani rivojlantirishga va 

oʻquvchining oʻz bilimlarini oʻzi baholashiga ham yordam beradi. Bu metoddan biz oʻtgan mavzuni takrorlab, 

yangi mavzuga zamin yaratish maqsadida foydalanishimiz mumkin [5]. 

Klaster metodining 4 ta bosqichi boʻlib, u quyidagi algoritm asosida darsda qoʻllaniladi: 1-bosqich – 

doskaga yoki oq varaqqa dars mavzusining oʻzak soʻzi (tushunchasi) yoki g‘oyasi yoziladi; 2-bosqich – 

talabalar mazkur soʻz (tushuncha) haqida bilgan va yodlariga kelgan tushunchalarni yozib chiqishadi. Natijada 

markazdan har tomonga qarab ketgan, shu mavzu bilan bog‘liq boʻlgan turli tushuncha, g‘oya va faktlarni 

tasvirlovchi soʻz yoki soʻz birikmalari hosil boʻladi. Oʻquvchilar aytgan barcha tushunchalar tashlab 

yuborilmasdan doskaga (qog‘ozga) yoziladi; 3-bosqich – doskaga (qog‘ozga) yozilganlar bir tizimga 

keltiriladi. Oʻqituvchi tomonidan tushuntirilgan oʻquv materiali asosida yozilganlar tahlil qilinadi va bir 

tizimga keltirishga harakat qilinadi. Tarqoq jumlalar birlashtiriladi, xato yozilganlari esa oʻchirib tashlanadi; 

4- bosqich – yozilgan tushunchalar oʻzaro bog‘liqligiga qarab oʻzak soʻz (tushuncha) bilan tutashtiriladi. Ular 

birinchi darajali bog‘liq yozuvlar boʻladi. Oʻz navbatida bu yozuvlar bilan bog‘liq ikkinchi darajali yozuvlar 

ham boʻlishi mumkin. Ular oʻzak soʻz bilan emas, yozilgan qaysi tushuncha bilan oʻzaro aloqadorlikda boʻlsa, 

oʻsha bilan tutashtiriladi va hokazo. Natijada mavzuga oid tushuncha va faktlarning oʻzaro bog‘liqligini 

aniqlovchi sxema paydo boʻladi. Bu sxema mavzu mazmunini sxematik tasvirlab, uni yaxshiroq tushunishga 

yordam beradi. Masalan, “Matritsalar haqida tushuncha va ular ustida amallar” mavzusini klaster metodi 

yordamida oʻrganamiz. 

 
1-rasm. “Matritsalar haqida tushuncha va ular ustida amallar” mavzusidagi klaster 

Oʻquv mashg‘ulotlarida muammoli ta’lim texnologiyalarini tashkil etish va boshqarish, muammoli 

ta’lim uslublari - talabalarning muammoni toʻliq tushunib yetishiga erishish, ularni hal eta olishga oʻrgatish, 

ijodiy tafakkuri va ijodiy qobiliyatlarini oʻstirishdan iboratdir. Muammoli ta’lim texnologiyalari talaba 

faoliyatini faollashtirish va jadallashtirishga asoslangan. Muammoli ta’lim texnologiyasining asosi - 

talabaning fikrlashi muammoli vaziyatni hal etishdan boshlanishi hamda uning muammolarni aniqlash, tadqiq 

etish qobilyatigi ega ekanligidan kelib chiqadi. Muammoli ta’lim talabalarning ijodiy tafakkuri va ijodiy 

qobiliyatlarini oʻstirishda jiddiy ahamiyatga ega [2]. 

Oʻzbekistonda muammoli ta’limni qoʻllash boʻyicha bir necha asrlar davomida maktab va madrasalarda 

suqrotona savol-javob usulidan keng foydalanish asosida talabalarda ziyraklik, hozirjavoblik sifatlari hamda 

goʻzal nutq tarkib toptirilgan. Suqrotona savol-javob usuli hozirgacha eng samarali ta’lim usullaridan biri 

sifatida qoʻllaniladi. Bunda talaba chuqur mantiqiy fikrlashga, ziyraklikka, aniq va toʻg‘ri soʻzlashga, nutqning 

mantiqiyligi va ravonligiga hamda tanqidiy, ijodiy fikrlashga oʻrgatilgan. Masalan, suqrotona suhbatlar 

deganda oʻqituvchining talabani mustaqil va faol fikrlash jarayoniga olib kirishi hamda uning fikrlashidagi 

notoʻg‘ri jihatlarni ziyraklik bilan aniqlagan holda ularni tuzatish yoʻliga olib chiqishdan iborat usullar nazarda 

tutiladi. Bunday suhbat bosqichlarini quyidagicha soddalashtirib ifodalash mumkin: 

1. Savol-javoblar orqali talabaning bilim darajasi va fikrlash qobilyatini umumiy tarzda aniqlash; 

2. Oʻrganilayotgan mavzuning mazmunini talaba qiziqishlariga muvofiqlashtirish. Bu asosan talabaning 

qiziqish va qobilyatlarigi mos boʻlgan misollar tanlash orqali amalga oshiriladi. 

3. Talabani faol muloqotga olib kirish. Bunda asosan rag‘batlantirish usullaridan foydalaniladi. 

4. Oʻqituvchi oʻzini bilmaydigan odamdek tutib savollar berib boradi. 

5. Talabaning toʻg‘ri fikrlarini maqtash orqali yanada erkin, chuqurroq fikrlashga, soʻzlashga jalb qilish. 

6. Talabaning xato fikrlarini aniqlab borish. 

7. Talabaning xato fikrlariga nisbatan toʻg‘ri fikrni oʻqituvchi tomonidan yaqqol mantiqiy asoslangan 

shaklda bayon qilish yoki tushuntirish orqali talaba uchun muammoli vaziyat yaratiladi va talabani oʻz 

xatolarini oʻzi tuzatishiga yoʻnaltiriladi. 

Suqrotona savol-javob usulini darsda quyidagicha amalga oshirishimiz mumkin: 

1-savol Matritsa va uning elementlari 

deganda nimani tushunasiz? 

Javob: m ta satr va n ta ustundan iborat toʻg‘ri 

toʻrtburchak shaklidagi m×n ta sondan tashkil 

topgan jadval m×n tartibli matritsa, uni tashkil 

etgan sonlar esa matritsaning elementlari deyiladi. 

2- savol Kvadrat matritsaga ta’rif bering. Javob: agar matritsa n ta satr va n ta ustundan 

iborat boʻlsa, u holda n×n tartibli kvadrat matritsa 

deyiladi. 

3- savol Satr matritsa, ustun matritsa 

deganda nimani tushunasiz? 

Javob: agar matritsa faqat bitta satrdan iborat 

boʻlsa, u holda bu matritsani - satr matritsa; agar 

faqat bitta ustundan iborat boʻlsa, uni ustun 

matritsa deb ataymiz. 

4- savol Oʻzaro teng matritsalar qanday 

koʻrinishda boʻladi? 

Javob: agar ikkita A va B matritsalarning barcha 

mos elementlari oʻzaro teng boʻlsa, u holda ular 

teng matritsalar deyiladi hamda A va B 

matritsalarning tengligi A=B koʻrinishda 

belgilanadi. 

5- savol Diagonal element nima? Javob: Аm×n matritsada i=j boʻlgan element. 

6- savol Diagonal matritsa tushunchasiga 

ta’rif bering. 

Javob: dioganal elementlaridan boshqa barcha 

elementlari nolga teng boʻlgan kvadrat matritsa 

dioganal matritsa deyiladi. 

7- savol Matritsani songa koʻpaytirish 

qanday bajariladi? 
Javob: ixtiyoriy tartibli Аm×n matritsaning istalgan  

oʻzgarmas songa koʻpaytmasi deb bu matritsaning 

har bir elementini  songa koʻpaytirishdan hosil 

boʻlgan matritsaga aytiladi va A kabi belgilanadi. 

8- savol Matritsalar yig‘indisi deganda 

nimani tushununasiz va u qanday 

koʻrinishda yoziladi? 

Javob: bir xil tartibli A va B matritsalarning mos 

elementlarining yig‘indisidan tashkil topgan 

matritsa A va B matritsalar yig‘indisi deyiladi va 

A+B koʻrinishda yoziladi. 

9- savol A matritsaning transponirlangani 

qanday belgilanadi. 

Javob: AT 

10- savol Agar A matritsa m×n oʻlchovli 

boʻlsa, uning transponirlangani 

ATning oʻlchovi qanday boʻladi? 

Javob: n×m  

11- savol Matritsalar koʻpaytmasiga ta’rif 

bering. 

Javob: Аm×р=(aij) va Вp×n=(bij) matritsalarning 

koʻpaytmasi deb shunday Сm×n=(cij) matritsaga 

aytiladiki, uning cij elementlari ushbu с𝑖𝑗 =

∑ 𝑎𝑖𝑘𝑏𝑘𝑗
𝑝
𝑘=1 , 𝑖 = 1,2, … , 𝑚; 𝑗 = 1,2, … 𝑛 

yig’indi kabi aniqlanadi. 

... ... ... 

Muammoli ta’limning bosh maqsadi - talabalarning muammoni toʻliq tushunib yetishiga erishish va 

ularni hal eta olishga oʻrgatishdan iborat. 

Muammoli ta’limni amaliyotda qoʻllash asosiy masalalardan biri oʻrganilayotgan mavzu bilan bog‘liq 

muammoli vaziyat yaratishdan iborat. Turli oʻquv fanlari boʻyicha oʻqituvchilar darslar jarayonida muammoli 

vaziyatlar hosil qilishni va ularni yechish usullarini oldindan koʻzda tutishlari kerak. Muammoli ta’lim 

mashg‘ulotlarini tashkil etish va uni boshqarish quyidagi bosqichlarni oʻz ichiga oladi: 

- oʻquv fani va dars mavzusini oʻrgatishda ular bilan bog‘liq muammoli masalalarni belgilash; 

- ularni muammoli vaziyatlar hosil qilish va amalda foydalanishni oldindan rejalashtirib borish;  

- talabalarni tayyorgarlik darajasini hisobga olish; 

- zarur oʻquv vositalarini tayyorlash; 

- muammoli vaziyatdagi mavjud ziddiyatni koʻrsatish; 

- topshiriqni va uni yechish uchun yetarli shartlarni aniq bayon qilish; 

- talabalarning muammoni hal etishda yoʻl qoʻyayotgan xatolarini, ularning sababini va xususiyatini 

koʻrsatish; 

- talabalarning notoʻg‘ri tahminlari asosida chiqarilgan xulosalari oqibatini muhokama etib, toʻg‘ri 

yoʻlni topishlariga koʻmaklashish va boshqalar [6, 10]. 

Barcha tushunchalar takrorlanganidan soʻng, mavzuning asosiy qism (amaliy qism)ni “Jadval” grafik 

organayzer interfaol metodi yordamida oʻqitishni koʻrib chiqamiz. “Jadval” grafik organayzer metodi 

talabalarda oʻrganilayotgan mavzu, muhokama etilayotgan masala yoki muammoning nazariy mohiyatini 

jadval yordamida aks ettirish qobiliyatini shakllantirishga xizmat qiladi. Uni qoʻllashda talabalar mavzu 

(masala, muammo) mohiyatini og‘zaki bayon yoki yozma matn koʻrinishida emas, balki asosiy g‘oya, tayanch 

tushuncha, muhim jihatlarini jadvalda aniq qisqa ifodalash koʻnikmalarini oʻzlashtiradi. 

Bu metoddan foydalanishning afzallik tomonlari: birinchidan, talabalarning barchasi soʻrovnomada 

qatnashadi. Ikkinchidan, mavzuni talabalar tamonidan oʻzlashtirish darajasini aniqlash mumkin. Uchinchidan, 

qaysi savolga talabalar notoʻg‘ri javob berishganini kuzatib, mavzuning tushunmagan qismlarini yana kengroq 

tushuntirish mumkin. 

Talabalar bilan ommaviy va guruh shaklida ishlashda ham ushbu metodni qoʻllash nihoyatda qulay. 

Metoddan mashg‘ulotlar soʻngida mavzuni mustahkamlashga oid tezkor savol-javobni tashkil etishda 

foydalanish mumkin. Metod quyidagi harakatlarni tashkil etish asosida qoʻllaniladi:  

- oʻqituvchi tomonidan talabalarning soniga koʻra har bir talaba yoki guruh uchun jadvallar hamda 

mavzuga oid savolnoma tayyorlanadi; 

- savolnomadan “ha” yoki “yoʻq” tarzida javob berish mumkin boʻlgan savollarning oʻrin olishiga 

ahamiyat qaratiladi; 

- har bir talabaga jadvallar tarqatiladi; 

- talabalar oʻqituvchi tomonidan berilgan savollarga “ha” yoki “yoʻq” tarzida javob qaytaradilar. 

Masalan: “Matritsalar haqida tushuncha va ular ustida amallar” mavzusini oʻqitishda “jadval” grafik 

organayzerlarini quyidagicha tashkil qilish mumkin. 

Toʻg‘ri javoblarni aniqlang. Javoblar jadvaliga “ha” yoki “yoʻq” soʻzlarini yozing. 

1 Ikkita A va B matritsalarning koʻpaytmasi birinchi matritsaning ustunlar soni 

ikkinchi matritsaning satrlar soniga teng boʻlgandagina kiritiladi. 

 

2 Ixtiyoriy ikkita A va B matritsalarni qoʻshish va ayirish mumkin.  

3 Matritsaning yoʻl va ustunlar oʻrinlarini almashtirish transponirlash deyiladi.  

4 Agar A matritsa m×n oʻlchovli boʻlsa, uning transponirlangani AT ning 

oʻlchovi ham m×n boʻladi? 

 

5 Barcha diagonal elementlari birga teng boʻlgan diagonal matritsa birlik 

matritsa deyiladi. 

 

Javobi: 

1 Ikkita A va B matritsalarning koʻpaytmasi birinchi matritsaning ustunlar soni 

ikkinchi matritsaning satrlar soniga teng boʻlgandagina kiritiladi. 

ha 

2 Ixtiyoriy ikkita A va B matritsalarni qoʻshish va ayirish mumkin. yoʻq 

3 Matritsaning yoʻl va ustunlar oʻrinlarini almashtirish transponirlash deyiladi. ha 

4 Agar A matritsa m×n oʻlchovli boʻlsa, uning transponirlangani AT ning oʻlchovi 

ham m×n boʻladi? 

yoʻq 

5 Barcha diagonal elementlari birga teng boʻlgan diagonal matritsa birlik matritsa 

deyiladi. 

ha 

 

Xulosa. Mavzuni bayoni davomida talabalarga matritsalar nazariyasiga bag‘ishlangan hamda ilmiy 

tadqiqot ishlarida keng qamrovli foydalanilgan adabiyot va maqolalarni [11, 15] oʻqish tavsiya qilinadi. Aytish 

joizki, nazariy ma’lumotlar bilan bir qatorda fanning tadbiqlariga bag‘ishlangan bilimlarni berilishi 

talabalarning tushunishlarini osonlashtiradi va kelgusida ilmiy izlanish mavzularini tanlashlariga yordam 

beradi. 

